
Politik Pentadbiran Di Malaysia: Satu Kajian Kes Mengenai Kepimpinan 

Abdullah Ahmad Badawi (2003-2009) 

 

ABSTRAK 
 

 

Model Politik Pentadbiran adalah  bidang baru yang  dikaji oleh  pengkaji di 

Malaysia. Satu bentuk konsep kepimpinan politik pentadbiran baru dapat dilahirkan 

melalui model politik pentadbiran. Objektif kajian adalah tertumpu kepada pembinaan 

model politik pentadbiran dan konsep kepimpinan kajian ini berteraskan kepada konsep 

kepimpinan politik pentadbiran Y.A.Bhg. Tun Abdullah Ahmad Badawi (Abdullah). 

Karya ini meneroka penilaian empirik terhadap model kepimpinan politik pentadbiran 

Abdullah yang berjaya menghalang konflik melalui perbincangan dan rundingan. Kajian 

ini menggunakan ujian korelasi, analisis faktor dan ujian regresi bagi dapatan kajian 

kuantitatif. Bagi menentukan model kepimpinan politik pentadbiran Abdullah maka 

pemboleh ubah gaya kepimpinan, pendekatan politik jentera pentadbiran, dasar politik 

pentadbiran, pemikiran politik pentadbiran dan perwatakan personaliti beliau digunakan 

oleh pengkaji. Data primer diperolehi menggunakan soal selidik dan temu bual dengan 

pengundidikerusiParlimenKepalaBatas.Datasekunderdikumpulkanmelaluipenyelidikan 

perpustakaan dan dokumentasi data mengenai kepimpinan politik pentadbiran Abdullah. 

Kajian pembentukan model politik pentadbiran Abdullah dibuat dengan mengambil kira 

perkembangannya dari tahun 2003 hingga 2009. Penilaian kepimpinan dan model politik 

pentadbiran Abdullah dilakukan melalui kajian perbandingan model-model kepimpinan 

dan politik pentadbiran Perdana Menteri Malaysia sebelumnya melalui kajian kualitatif. 

Kajian kualitatif yang dilakukan mendapati gaya kepimpinan Abdullah mengutamakan 

demokrasi dan menekankan kebebasan bersuara, keadilan dan kesaksamaan kepada semua 

lapisan masyarakat dan melindungi hak-hak wanita dan minoriti seperti yang terkandung 

di dalam prinsip-prinsip dasar Islam Hadhari. Kepimpinan politik pentadbiran Abdullah 

sentiasa menjaga kepentingan semua kaum termasuk kaum wanita dalam bidang ekonomi, 

sosial, pendidikan dan agama yang mempunyai persamaan dengan falsafah kepimpinan 

politik pentadbiran John Rawls. Hasil kajian ini mampu menyumbang kepada bidang 

kepimpinan negara ini sebagai rujukan kepada generasi akan datang dan dapat dijadikan 

garis panduan bagi membentuk suatu kepimpinan dan politik pentadbiran yang serasi 

dengan kehendak rakyat Malaysia. 



 

 

 

Administrative Politic In Malaysia: A Case Study Of Abdullah Ahmad Badawi 

Leadership (2003-2009) 

 

ABSTRACT 
 

 

Administrative politics model is a new field of study in Malaysia and a contemporary 

concept of leadership with an inevitable outcome. The objective of the study focuses 

on the formulation of the administrative politics leadership concept based on that of 

Abdullah Ahmad Badawi (Abdullah). This research explores the empirical evaluation of 

the administrative politics leadership model of Abdullah, who has successfully overcome 

conflicts through talks and negotiations. This research using correlation analysis, factor 

analysis and regression tests in the quantitative findings. The variable of Abdullah’s 

leadership style are the political approach of administrative machinery, the administrative 

politics policy, administrative politics thought and his personality character are used by 

researchers. Primary data through questionnaires and interviews with the voters in Kepala 

Batas Parliamentary seat. The secondary data were the library research and all documented 

data. The study on the formation of an administrative politics model of Abdullah has 

been conducted taking into account the development that took place from 2003 to 2009. 

Whereas, the evaluation of administrative politics model leadership of Abdullah made 

through comparative qualitative studies of administrative politics leadership models of 

the previous Prime Ministers of Malaysia. The qualitative study conducted has shown 

that Abdullah’s leadership style emphasizes democracy and highlights on the freedom 

of speech, fairness and justice to all levels of society and protects the rights of women 

and minorities as contained in the principles of Islam Hadhari. Abdullah’s administrative 

politics leadership put priority in protecting the interests of all communities and women 

in economic, social, education and religion aspects which happen to be similar to John 

Rawls’s leadership and administrative politics philosophy. These findings may contribute 

to the leadership of this country as a reference for future generations besides becoming a 

guideline to develop a kind of leadership and administrative politics that are in line with 

the Malaysians preferences. 



 

 

 

BAB 1 
 
 

 
PENGENALAN 

 
 
 

1.1 Latar Belakang Kajian 
 
 

 
Kajian kepimpinan merangkumi dua cabang utama, iaitu kajian politik, 

kajian, pentadbiran. Justeru, sesebuah kajian kepimpinan yang kukuh perlu 

merangkumi kedua-dua cabang tersebut. Kepimpinan politik melibatkan tugas 

pemerintahan dalam pentadbiran kerajaan dan tugas perundangan di Dewan Rakyat. 

Bagi kepimpinan pentadbiran pula, mencakupi  tugas  eksekutif  dalam  kabinet 

dan pentadbiran polisi negara. Hal ini menyebabkan kajian yang memfokuskan 

kepimpinan politik pentadbiran supaya dapat memperihalkan dengan lebih 

mendalam. Pengkaji mendapati bahawa kajian kepimpinan politik pentadbiran 

selalunya adalah mengenai seseorang pemimpin negarawan. Keadaan ini membawa 

pengkaji memilih seseorang negarawan yang dikenali dan disegani untuk dijadikan 

kajian kepimpinan politik pentadbiran. Negarawan tersebut ialah mantan Perdana 

Menteri Kelima Malaysia, iaitu (Y.A.Bhg.) Tun Abdullah Haji Ahmad Badawi. 

 

 
Pada masa kini, kebanyakan kajian yang dilakukan mengenai kepimpinan politik 

Abdullah adalah mengenai sudut kehidupan beliau, kerjaya politik beliau dan hal-hal 

yang berkait dengan pemerintahan beliau semasa menjadi Perdana Menteri Malaysia 

Kelima. Kajian mengenai kepimpinan politik pentadbiran Abdullah masih belum 

dilakukan secara menyeluruh. Artikel dan jurnal yang diterbitkan dalam kajian ini 

secara akademik mengenai kepimpinan politik pentadbirannya adalah amat terhad. 

Hal ini membuktikan bahawa pengkajian mengenai persoalan politik pentadbiran 

Abdullah adalah amat terhad. Jadi, kajian ini akan diperluaskan skopnya supaya 

tafsiran politik pentadbiran Abdullah mudah difahami dengan sewajarnya. Kajian 

tempatan yang paling awal memperkatakan politik pentadbiran Abdullah dilakukan 

oleh Sivamurugan Pandian dalam bukunya “Satu Tahun Abdullah di Putrajaya” 



 

 

 

dan dalam tesisnya yang bertajuk “Legitimasi Politik Di Malaysia: Satu Kajian 

Mengenai Kepimpinan Dr. Mahathir Mohamad” (2004) juga menyentuh tentang 

kepimpinan Abdullah. Beliau telah berusaha untuk menggambarkan apakah yang 

dimaksudkan dengan kepimpinan dan asas kepimpinan politik pentadbiran dalam 

negara kita. Perbandingan antara kepimpinan politik pentadbiran Dr Mahathir 

Mohamad dengan Abdullah yang ditulis oleh beliau boleh dijadikan sebagai satu 

garis panduan dalam menghasilkan pengkajian ini. Di samping itu, hasil pengkajian 

beliau yang dibentangkan dalam Seminar Kebangsaan «Abdullah Ahmad Badawi: 

Tiga Tahun di Putrajaya - Menjejaki Pencapaian dan Strategi Masa Depan Negara” 

di Kuala Lumpur juga dijadikan rujukan dalam pengkajian kajian. 

 

 
Pengkaji mendapati kajian yang dilakukan oleh Ahmad Atory Hussain (2007) dalam 

tesis penyelidikannya, iaitu “Peranan Wakil Rakyat Di Malaysia Dalam Alaf Baru” 

juga menghuraikan kepimpinan Abdullah dan Dr Mahathir Mohamad. Nasharudin 

(2007) mengakui kajian asas tersebut menghubungkan politik pentadbiran dengan 

kepimpinan yang dipimpin oleh seseorang pemimpin sama ada di  peringkat 

negeri mahupun di peringkat persekutuan. Tambahan pula, hasil pengkajian beliau 

bersama dengan Malike Brahim (2004) dalam kertas kerja yang bertajuk, “Politik 

Pentadbiran di Malaysia: Penilaian Pegawai Awam Terhadap Dasar Politik dan 

Kepimpinan Nasional” merupakan subjek konsep yang dikaji dalam pengkajian 

ini. Dalam pengkajian lain yang memperihalkan tentang pentadbiran kepimpinan 

seseorang, beliau juga bersama-sama dengan Malike Brahim (2006) telah menulis 

kertas kerja yang bertajuk, “Administrative Modernization in the Malaysian Local 

Government: A Study in Promoting Efficiency, Effectiveness and Productivity”. 

Kesemua kertas kerja Ahmad Atory Hussain amat penting dalam politik pentadbiran 

dan dapat digunakan sebagai asas dalam pengkajian ini memandangkan ia banyak 

menyentuh tentang aspek kepimpinan politik pentadbiran negara ini. Polemik yang 

diperlihatkan oleh Sivamurugan Pandian (2004) dan Ahmad Atory Hussain (2007) 

adalah secara konstruktif turut menjadi sandaran terbaik kepada pengkaji untuk 

mengaplikasikannya dalam kerangka perbincangan kajian ini. Justeru, paparan 



 

 

 

 


